Kosovo

EKSTRAKT NGA INTERVISTA

[Intervista e gjaté e historisé gojore me narratoren u realizua mé 22 maj, 2021 né Prishtiné. Me kérkesen e
narratores pér anonimitet, ne kemi fsheur identitetin.]

Intervistuesja: Me cilin prej prindérve je ma e afért?

Narratorja: Ma e afért jam me babén, se baba nuk ka gené gjithé né shpi. Ka punue ndértimtari, po
atéheré ka gené koha e ¢ojshin gjithka népér Kosové. Ndodhke ni mujé nuk vike edhe aq na e kishim
mallin pér to. Edhe kurré nuk na ka thoné as gishtu, as... Nana u koné shumé e miré, shumé e rrepté
edhe e falenderoj shumé, se cdo noné duhet me pasé ni kufi me i mésu fémité deri gaty, mos me i loné
jashté normalés me dalé. Késhtu gé, e falenderoj shumé se na ka mésu tepér, tepér miré.

Intervistuesja: Cka ke mésu prej nonés tonde?

Narratorja: Gjithcka, gjithcka, edhe vazhdoj hala me mésu edhe sot, se ka gatimi, ka punédorja, nona
ka dité tepér, din edhe sot. Edhe hala sheh edhe mun me punue, din gjithcka me punue. Tegelingé e
ka gité nona jeme, ka shumé qé me maciné, tash gé ka lloj-lloj macgine nuk diné me e bo gat puné qysh
e ka bo nona jeme. Edhe shumé vajza té fshatit aty joné ardhé me mésu te nona jem, edhe pse u koné
pa shkollé po ka gené shumé, shumé e afté. Edhe shkrim e lexim ka mésu nona jem kur ka fillu fémité
me i ¢u né shkollé.

Intervistuesja: Qysh ka ndodhé kjo?

Narratorja: Po shembull motra e madhe kur e ka fillue shkollén, bashké me to. Tu i pércjellé shkronjat
i ka mésue krejt. Tash shkruen, lexon, shumé, s’i mungon kurgjo edhe pse u koné e pa shkollé. Edhe e
ka dashté shkollén edhe u munu neve tepér me na shty pérpara.

Intervistuesja: Pse s’té ka shku nana né shkoll€?

Narratorja: Po nana para shumé, shumé kohe, nuk i kané cue atéhere vajzat. Ka gené ni fshat i
Komunés té Podujevés edhe atje shumé asni vajzé nuk ka shku né shkollé. Edhe pér qata, besa i kané

mshefé vajzat, kush ka pasé i kané mshefé, “S’kemé”. Veg pér shkak mos m’i gue né shkollé. Djemté po,
vajzat jo.

Intervistuesja: Sa vje¢ osht’ ajo?

Narratorja: Nana i ka 72 vjet.




